
İNNA LİLLAHİ VƏ İNNA İLEYHİ RACİUN

Mǝşhǝdi Mehdi Əliyev ǝziz yeznǝsi Sǝfǝr Kǝrbǝlayi Hüseyn oğlu
Mǝhǝmmǝdovun Tiflis şǝhǝrindǝ vǝfat etdiyini yǝ’s vǝ tǝhǝssürlǝ
[kǝdǝr vǝ hǝsrǝtlǝ] qövm‐ǝqrǝbasına vǝ dost‐aşnasına elam edir
[bildirir]. Pǝsmǝzarlıq sǝşǝnbǝ [çǝrşǝnbǝ axşamı] günündǝn
etibarǝn 3 gün Mǝşhǝdi Mehdinin Nijni Priyutski küçǝdǝ vaqe 39
nömrǝli evindǝ olacaqdır.  

İDARƏDƏN

Qəzetǝmizin dünkü nömrǝsindǝ, həmin elan dərc edilən yerdə
Müttəfiq dövlət hökumətləri Azərbaycan Cümhuriyyəti istiqlaliyyəti‐
ni etiraf etdiyinə dair bir xəbər nəşr edilmişdi. Müttəfiq dövlət
hökumətləri tərəfindən böylə bir etirafın hüsula gəlmədiyini
bildiririk.

BAKI, 18 TƏŞRİNİ‐SANİ

Dün Etilaf dövlətlərinin komandanlığı ilə qoşun qitəatı [hissǝlǝri]
Azərbaycanımızın paytaxtı olan Bakıya varid oldular [gǝldilǝr]. 

Əski və yeni dünyanın ən mədəni və ən qəvi [güclü] millətlərinin
qoşunu düşmən deyil, bəlkə dost sifətində məmləkətimizə qədəm
qoyurlar. Onları bu iqdamata [addıma] vadar edən böyük məqsəd və
niyyətlər vardır. Həmin məqsəd Rusiya dövlətini bolşeviklərdən
təmizləyib, orada bəşəriyyətin indiki hal və övzaına [vǝziyyǝtinǝ]
mütabiq [uyğun] bir tərzi‐idarə təşkilidir. Bu məqsədə nail olmaq
üçün Müttəfiqlərin əllərində müxtəlif yollar vardır. Qafqaziya cəhə‐
tinin işğalı həmən yollardan biridir ki, burasını müharibə hərəkatı
üçün bir üssül‐hərəkə [hǝrǝkǝt mǝrkǝzi, baza] edib də Rusiya içəri ‐
sinə qolaylıqla soxulmaq mümkün olsun. 

Biz Azərbaycan türkləri indiyə kimi bir yerdə yaşadığımız və bir
mədəniyyətlə bəslənmiş Rusiya dövlətinin, giriftar olduğu hərc‐mərc
bəlasından xilas olub da təcdidi‐həyat etməsinə [hǝyatını yenilǝmǝs‐
inǝ] mail olduğumuza görə, təbii, bu xüsusda Müttəfiqlər tərəfindən
icra olunan təşəbbüsatı təbrik edirik. Biz Rusiyadan ayrıldıqsa da,
heç vaxt rus millətinə qarşı bizim qəlbimizdə kin və küdurət yeri
olmamış və həməvǝqt [hǝmişǝ] onunla bir yerdə bǝradəranə [qar‐
daşca] bir surətdə yaşamışıq. Ona görə rus millətinin daha başqa
millətlər cərgəsində böyük bir millətə şayəstə [yaraşan] bir yer tut‐
masını arzu ediriz. Bunun üçün də Hökumətimiz general Tomson
cənabları ilə tez bir zamanda ümum bir dil tapmağa müvəffəq oldu.
Arada vaqe olan müzakiratın nəticəsində Azərbaycanımızın
istiqlaliyyəti və tamamiyyəti‐mülkiyyəsi [ǝrazi bütövlüyü] mǝsun
[toxunulmaz] qalacağı vəd olunmuş. Bunu hər bir azərbaycanlı
bilməlidir. 

Azərbaycanımıza mehman‐dost sifətində qədəm qoyan
Müttəfiqlərə “xoşamədi” [xoş gǝldiniz] deməklə bərabər, ümidvar
oluruz ki, siyasi həyata qabiliyyət göstərən bir millət, onun rǝ’yinə
xilaf vəziyyət məcburiy‐yətindən mǝsun qalacaqdır. 

Bilxassə [xüsusilǝ], təhti‐himayəsində [himayǝsi altında] 150
milyona baliğ [çatan] islam övladı yaşayan İngiltǝrǝ milləti
nümayəndəsi olan general Tomson cənablarının bu yolda yeni
istiqlaliyyət tapmış Azərbaycan və bütün Qafqaziya islamlarına hüm‐
mət göstərəcəklərinə ümidvar oluruz. 

Mədəni millətlər cərgəsində biz də yaşamaq istəriz. Bizi böyləcə
bir sadə, şəşəəsiz [tǝmtǝraqdan uzaq] bir bəşər haqqından kimsə
məhrum etmək iqdamatında [tǝşǝbbüsündǝ] bulunmaz zənnindəyiz.

AZƏRBAYCAN 
MİLLİ ŞURASINDA

Birinci iclası

(keçən nömrədən mabəd)

Fətəli xan Xoyski – Sədrdən sonra Hökumət rəisi Fətəli xan
Xoyski çıxaraq Hökumət namından [adından] Şurayi‐Millini təbrik
edir və vaxtın qeyri‐müsaidliyi [uyğun olmaması], vəziyyətin təqaza‐
sından [tǝlǝblǝrindǝn] dolayı müfəssəl məlumat verəmməyəcəyini
bildirərək deyir ki, Şurayi‐Milli dəvəti üçün 6 ay möhlət verilərək,
bütün ümuri‐ixtiyar [idarǝ işlǝri] Hökumətə tapşırılmış olduğu halda,
bütün öhdəsinə verilmiş vəzifəni ifa etmədən Şurayi‐Millini vaxtın‐
dan əvvəl çağırmasının səbəbi budur ki, Şurayi‐Millidən ayrılan
zaman Hökumətin işləri maliyyət, əsgər və daxili intizam
cəhətlərindən qayət fəna idi. Anarşi hökmfərma idi [hökm sürürdü].
Daha mühümü budur ki, paytaxtımız əlimizdə deyildi. Hökumət
müşkül bir vəziyyətdə və bugünkü yığılışa nail olmaq üçün bir çox
mübarizə və davalar qarşısında idi. Şükür olsun ki, şimdi anarşi
qırılmış, maliyyat yaxşı bir hala gətirilmiş, dəmiryolu və sairə
düzəlmiş, Azərbaycan üçün qoşun əmələ gətirilmişdir. Bakı məsələsi
hüsni‐həll olunaraq [müsbǝt hǝllini taparaq], zülmlə əlimizdən alan‐
lardan təmizlənib geri alındı və şimdi paytaxtımız oldu. Paytaxtımız
əlimizdə olmadıqca, Məclisi‐Müəssisan [Tǝsisçilǝr Mǝclisi] dəvəti,
hətta hazırlığı qeyri‐mümkün idi. Şimdi Bakı alınaraq idarə işləri bir
qaydaya salınar‐salınmaz Məclisi‐Müəssisan hazırlığı üçün bir komis‐
siya təşkil edildi. Hələ də işləməkdədir. Amma övzayi‐siyasiyyə [siyasi
vǝziyyǝt] böylədir ki, şimdiki nazik [hǝssas] və mühüm bir zamanda
hadisatı [hadisǝlǝri] təqib etmək belə qeyri‐mümkündür. Səhər
qeyri‐mümkün ədd [hesab] olunan  bir şey axşam əmri‐vaqe [fakt]
kimi araya çıxır. Böylə bir zamanda iki‐üç ay gözləyib Məclisi‐
Müəssisan çağırmaq olmaz. Böylə bir zamanda Hökumət bütün
işlərdə yalnız özü məsul olmamaq üçün məcbur oldu, 6 ay
gözləmədən Milli Şuranı dəvət etsin, tainki onun göstərməsi və işti‐
rakı ilə çalışsın. Hökumət və biz əminiz ki, istiqlal nə qədər çətin ələ
gələn və çox qurban tələb edib müşkülat çıxaran bir əmr [iş] isə də,
müttəhidən [birgǝ] çalışsaq, müşküllər səhl [asan] olar. Necə ki, sədr
cənabları ərz etdilər, firqə və sinif ixtilafını kənara buraxaraq müt‐
təhidən istiqlala çalışmalıdır. 

Nitqinin axırında Baş nazir həzrətləri Hökumət namından
Hökumət işlərini Şurayi‐Milliyə tapşırdığını bəyanla, Şuranı yenidən
təbrik edir. 

Sədr – Şura namından Parlaman dəvətinədək qüvveyi‐
icraiyyənin [icra sǝlahiyyǝtinin] yenə Hökumət öhdəsində qalmasını
təklif etməklə izin istəyir. 

Pepinov – təklif edir tənəffüs elan olunsun. 
Beş dəqiqə tənəffüs elan edilir. Tənəffüsdən sonra:
Rüstəmbəyli Şəfi bəy cənabları – əhvali‐fövqəladəni [vǝziyyǝtin

fövqǝladǝliyini] nəzərə alaraq, Hökuməti‐hazirǝ [hazırkı hökumǝt] iş
başında qalıb qüvveyi‐icraiyyədən istifadə edir, məzmunlu bir for‐
mula təqdimi ilə qüvveyi‐icraiyyənin Hökumət öhdəsində qalmasını
təklif edir. 

Pepinov – Sosialistlər İttifaqı namından bəyan edir ki,
Hökumətin təsisində iştirak etmədikləri kimi, bu gün istefası müna‐
sibətilə də səs verməyəcəklərdir. 

Şeyxülislamov – menşevik “Hümmət” firqəsi namından eyni
bəyanatı verir. 

Sədr səsə qoyur. Məzkur [adı çǝkilǝn] iki fraksiya rǝ’y vermədik‐
ləri üzrə, ittihadi‐ara [sǝs birliyi] ilə Şəfi bəyin təklifi qəbula keçir. 

Məhəmməd Əmin bəy – təklif edir ki, Şura izin versin, heyəti‐

rüəsa [rǝyasǝt heyǝti] camaata xitabən bir müraciətnamə və bəyan‐
namə nəşr etsin. Bundan əlavə hüquq və istiqlalımız haqqında
bəşəriyyǝt hüzurunda da səsimizi ucaltmaq lazım gəldiyindən, Şura
izin versin, bəşəriyyət vǝ mədəniyyət namına Vilson və aləmi‐
mədəniyyətə [mǝdǝni dünyaya] xitabən bir müraciətnamə nəşr
edilsin. 

Bəyannamələrin tərtibi Beynəlfirǝq Şuraya [Partiyalararası
Şuraya] həvalə olunur. Gələn iclas axşam saat 8‐də. 

AZƏRBAYCAN MİLLİ ŞURASINI TƏBRİK

Azərbaycan Milli Şurası aşağıdakı teleqrafları almışdır:

“Tiflis müsəlman gəncləri Milli Şuranın açılmasını təbrik edib,
Milli Şuranın axırıncı imkanına qədər Azərbaycanın Cümhuriyyətinin
müsəlman gəncləri üçün əziz və qiymətli olan hürriyyət və
istiqlaliyyətini mühafizə edəcəyinə əmin oluruq. 

Tiflis Şəhərinin 
Müsəlman Gəncləri.”

Şurayi‐Milli əzasından [üzvlǝrindǝn] Gürcüstan Hökuməti [yanın‐
da] Azərbaycan siyasi nümayəndəsi Məhəmməd Yusif Cəfərov Şura
namına bir teleqraf çəkərək, Tiflis Konfransı üzvü olmaq həsəbilə
[sǝbǝbilǝ] Şura iclaslarında iştirak edəmməyəcəklərini təəssüflə
bəyan və Şuranı səmimi qəlbdən təbrik etmişdir.

Gəncədən alınmış teleqraf 
Nəşvü‐nüma [tərəqqi] əsasları üzərində olaraq, islamların

möhkəm və böyük bir qüvvə təşkil etməsi amalı çoxdan bəri qəlb ‐
lərimizdə bəslənməkdə idi. Axirül‐əmr [nǝhayǝt], həqiqət oldu.
Azərbaycan xalqı da türk qardaşlarının müavinəti [kömǝyi] ilə mux‐
tariyyət və istiqlaliyyət gördü və bundan sonra xalqdan seçilmiş Milli
Şuralarının təhti‐idarəsində [idarǝsi altında] olaraq öz qüvvəsi ilə
gələcəkdə tərəqqi və səadətə erə [çata] bilər. Müvəqqəti olaraq bir
taqım siyasi və hərbi vəsilələrdən [sǝbǝblǝrdǝn] dolayı Milli
Şuraların susması ənqərib [yaxın] bir zamanda azadə bir millət üçün
azadə və geniş bir yol aranılacaq və rifah və səadət üzrə vətən fay‐
dası üçün bir parlaq gün doğacaqdır. Böylə bir gün gəldi və bu gün
də xalq müntəxǝbləri [seçilmişlǝri] birinci dəfə toplaşaraq öylǝ bir
əsasları müstəhkəm [möhkǝm] etməlidirlər ki, onların vasitəsilə
xalqda qəvaninə [qanunlara] hörmət olsun. Əmval və əmlak ilə
ailələrə edilsin. Zəhmət və ticarət nəşvü‐nüma bulsun. Tam bir
əmniyyət [asayiş] bərpa edilməklə bərabər, qonşularımızla hüsni‐
əlaqə [yaxşı münasibǝtlǝr] əldə edilsin. Sizi bir xalq nümayəndələri
kimi təbrik edirik. Milli Şuranın bilafərqi‐millət [millǝt fǝrqi qoy‐
madan] xalqımızın səadəti və məmləkətin asayişi yolunda işləmək və
möhkəm bir Azərbaycan Cümhuriyyəti bərqərar etmək üzrə Şuraya
müvəffəqiyyətlər dilədiyimi söyləməyi rica edirəm.

Ərzaq Nəzarətinin Gəncə 
mürəxxəsi [nümayǝndǝsi] 

Hacı Bababəyov

ƏHMƏD BƏY AĞAYEV 
İLƏ MÜSAHİBƏ 

Müttəfiq dövlətlərin Rusiyada olan bolşeviklər əleyhinə əməliy ‐
yatda bulunmaq arzularından və bu məqsədlə Azərbaycanı özlərinə
üssül‐hərəkə [hǝrǝkǝt mǝrkǝzi, baza] etməklərindən xəbərdar olub,
Azərbaycan heyəti Əhməd bəy Ağayev, Doktor Rəfiyev və Nəsib bəy
Yusifbəyov həzrətləri məzkur [adı çǝkilǝn] dövlət nümayəndələri ilə
görüşməkdən ötrü Ənzəliyə azim olmuşdular [yola düşmüşdülǝr]. 

Müxbirimiz məzkur [adı çǝkilǝn] heyət əzası [üzvü] Əhməd bəy
Ağayev ilə müsahibədə bulunmuşdur. Əhməd bəy demişdir ki: 

“Beynəlmiləl münasibǝtdǝ millətlərin istiqlaliyyətini və sülh
bərpa edilməsini qəsdlərinə qoyan üç hökumət[in] nümayəndələri ilə
görüşüb söhbət etdiyimiz əsnada, Azərbaycan heyətinə gözəl təsir
bağışlamışdır. Onlarla etdiyimiz müsahibədən biz inandıq ki,
Müttəfiq dövlətlər Rusiyanı bolşevizm hərəkatından azad edib,
Vilsonun əsasları ilə müvafiq əsaslar üzərinə bərpa etmək
məqsədindədirlər. Birinci dəfə “Azərbaycan” qəzetǝsi müxbirinə
söylədiyim kimi, azərbaycanlılar bu amalın vücuda gəlməsi tərəfdarı
idilər. Buna binaən [görǝ], Müttəfiq dövlət heyəti ilə Azərbaycan
nümayəndələri arasında birinci sözdən münasibat [münasibǝt‐lǝr]
başlandı. Rusiyanın dirilməsinə məhsusiyyət [hǝssaslıq] göstərən
Azərbaycan nümayəndələri Azərbaycan Hökuməti tərəfindən
Müttəfiqlərin böyük qəsdi əleyhinə mümaniət [maneçilik] göstərilə
biləcəyini fikirlərinə belə gətirə bilməzlər. 

Müttəfiq dövlət nümayəndələri öz tərəflərindən azərbaycan‐
lıların bu gözəl fikrini təbrik edib, öz məqsədlərinə nail olmaqdan
ötrü Azərbaycanı müşkül və çıxılmaz bir hala salmağa lüzum
görülmədiyini etiraf etmişlərdir. Bu qərarla Müttəfiq dövlət
nümayəndələri Vilsonun Sülh Konfransı tərəfindən qəti surətdə
qəbul ediləcək əsaslarına əməl edici Ümumrusiya Məclisi‐Müəssisanı
dəvət edilənə qədər həqiqətdə davam edən bir hökuməti xarab
etmək fikrindən uzaqdırlar. Bu təsəvvürata görə, Azərbaycan
Hökuməti və hamı dövləti, ictimai müəssisələr [vǝ bütün dövlǝt
müǝssisǝlǝri vǝ ictimai müǝssisǝlǝr], həmçinin ordu Azərbaycan
dairəsində öz fəaliyyətlərində bulunacaqdırlar. Ancaq Bakı şəhəri
ətrafı ilə Müttəfiqlərin bolşeviklər əleyhinə üssül‐hərəkəsi olduğun‐
dan, əsgəri cəhətdən Müttəfiq qüvvələri tərəfindən zəbt ediləcəkdir.
General Tomson da milli işlərə qarışmamaqla əsgəri general‐quber‐
nator olacaqdır. 

Polisə başında kontrol sifətiylə İngiltərə zabitləri duracaqlardır.
General Tomson müsahibəmiz əsnasında kərratla [dǝfǝlǝrlǝ] deyirdi:
“Biz dağıtmaq üçün deyil, abad etməyə gəldik.” Şimdiyə qədər bir
cinayətlə müttəhim olmayıb, yerlərinə göndərilməmiş qaçqınlar
əvvəlcə tərk‐silah ediləcəklərdir. Bakı sakinləri cümləsindən olan qaç‐
qınlar burada qalacaqlardır. Qalanları isə öz yerlərinə göndəriləcək‐
lər. Müttəfiq dövlət nümayəndələri əvvəlki hərc‐mərclikdə fəaliyyəti
xəlaldar edilən [pozulan] Bələdiyyə İdarəsi və Neft Mədənçiləri Sovet
Syezdini  bərpa etmək niyyətindədirlər. Bütün əhali, bilaistisna [istis‐
nasız olaraq] tərk‐silah ediləcəkdir. Silahını gizlədənlər şiddətli cəza‐
ya giriftar olacaqlar. 

Qalib gələn üç Müttəfiq dövlət nümayəndələrinin bu bəyanatı
azərbaycanlılar üçün böyük bir təminatdan ibarətdir. Mənim fikrimə
görə, ədalət, müsavat [bǝrabǝrlik], qanun və qayda əsaslarını vəd
edən bitərəf bir ünsürün bizim aramızda olması, bu axır illərdə
Qafqaziya həyatını ləkələyən cəhənnəm həyatına nəhayət qoyacaq
beynəlmiləl sülhün əsası olacaqdır. Əhali Müttəfiq qoşunlarının
Bakıya varid olmasına [gǝlmǝsinǝ] saki‐nanə bir nəzərlə baxıb,
Müttəfiqlərin bilafərqi‐millət [millǝt fǝrqi olmadan] hamının həyat,
mallarını xüsusi mühafizə edəcəklərinə əmin olmalıdır.”

MƏHKUM MİLLƏTLƏR KONQRESİ 

“Berliner taqeblatt” qəzetǝsinə Laheydən xəbər verilir:
Finlandada Masarik təhti‐sədarətində [sǝdrliyi altında]

Avstriyanın məhkum millətlərinin konqresi vaqe olmuşdur [baş tut‐
muşdur]. Konqre millətlərin istiqlaliyyəti tərəfdarı çıxmışdır.
Millətlərin bir‐birlərinə qarışdıqlarından dolayı irqən bunları ayır‐
maq mümkün deyildir. Binaileyh [ona görǝ], coğrafi, iqtisadi, mədəni
şəraitdən  istifadə etməlidir. Fəqət sövqülceyş [stratejik mövqe]
nöqteyi‐nəzərini mühafizə etməlidir.  

Konqre millətin öz müqəddəratını həll etmək ixtiyarını o vaxt
təsdiq edəcək ki, millət və yaxud bir hissəsi azadə bir surətdə bunun
tərəfdarı çıxa. Əqəliyyət [azlıq] təşkil edən millətlərə hüquqi‐müsavi
[bǝrabǝr hüquqlar] verilməlidir. Konqre bir milləti bir yerdən bir yerə
köçürmək əleyhinə etiraz edir. Bu iş slav ölkələrində olmuşdur.
Siyahiyi‐ümumiyyənin şübhəli olduğundan, Sülh Konqresində doğru
siyahı verməyə hər millət muxtardır [ixtiyar sahibidir]. Mərkəzi
Avropa ittihadı [birliyi] məqsədlərinə keçdikdə təklif edilir ki, işbu
ittihadda bütün millətlər nümayəndəsi olmalıdır. Balkan mil‐
lətlərinin federasiyası, çex‐polyakların daha da yaxınlaşması ehtimalı
vardır.

ALMANİYADA 

‐ General‐feldmarşal fon Kinderburqun Hollandiyaya varid
olması [getmǝsi] barəsində verilən Hollandiya xəbərləri doğru dey‐
ildir . Kindenburq  Baş ərkani‐hərbdə [Baş qǝrargahda] olub, təzə
hökumətlə sazişə girmişdir. 

‐ Vilhelm ilə kronprins  avtomobildə Maastraxa varid olub,
Hollandiyaya daxil olmağa icazə verilməsi üçün Hollandiya
Hökumətinin qərarını gözləyir. 

‐ Əvvəlcə xəbər verildiyi kimi, təşrini‐saninin [noyabrın] 9‐unda
Berlində sabiq tərzi‐idarə [idarǝ üsulu], Fəhlə və Saldat Şurası əmələ
gətirilməsi ilə xalq hökumətinə mübəddəl edilmişdir [çevrilmişdir].
İnqilab hərəkatı məmləkətin hər tərəfində gəldikcə tərəqqi
etməkdədir. Hər yerdə Fəhlə və Saldat Şuraları təşkil edilməsi xəbər‐
ləri alınmaqdadır. Ələlümum [ümumiyyǝtlǝ] inqilab hərəkatı ixtilaf‐
sız və qan tökülmədən cərəyan edir. Bir çox şəhərlərdə Fəhlə [vǝ]
Saldat Şuraları bilatəxir [dǝrhal] hərbi məmurlar və inzibat [asayiş]
idarələri tərəfindən etiraf edilmişlər [tanınmışdır]. Bir para şəhər‐
lərdə nümayiş və tətil başlanıb, ümumiyyətlə sakit keçmişdir. 

‐ Baş ərkan [Baş qǝrargah] Hamburqda olan Saldat Şurasına
xəbər verir ki, Saldat Şurası cəbhədə də təşkil edilmişdir. Saldat
Şurası feldmarşal Kindenburq ilə münasibata [ǝlaqǝyǝ] girişib, öz
şəraitini [şǝrtlǝrini] ona təqdim etməkdədir. 

‐ Təşrini‐saninin 11‐ində Berlin əhvalı sakitliklə keçmişdir. Bəzən
küçələrdə atışma səsləri eşidilməkdədir. Dükanlar yenə təzədən
açılmışdır. Bütün Almaniya əfkari‐ümumiyəsi [ictimai rǝyi] və hamı
firqələr hiss edirlər ki, mütarikə şəraitinin [atǝşkǝs şǝrtlǝrinin]
davam etdirilməsi və aclığın şiddətinə bais olmaq, siyasi nöqteyi‐
nəzərdən imperialist hökumətini endirən, Millətlər İttifaqında və
sülhi‐ümumidə iştirak etmək arzusunu izhar edən alman milləti
əleyhinə çevrilmişdir. Bu hiss Almaniyanın bir para yerlərində bir
dərəcədə təsir bağışlamışdır. 

‐ Konnada olan Saldat Şurası bütün alman əsgərlərinə böylə bir
müraciətdə bulunmuşdur: Qanun və intizamı saxlamaq üçün hər kəs
öz yerində qalmalıdır. Hər saldat öz hissəsində qalıb, əvvəlki
məmurlara müti olmalıdır [itaǝt etmǝlidir]. Nizam qanunları Saldat
Şurası tərəfindən hazır ediləcəkdir. Bolşevizm hərəkatı, sosialistlərin
işini yıxmağa görə, alman əsgərləri arasında bolşevizm hərəkatına
yol verməməlidir. Saldat Şurası saldatların əqli‐səliminə [sağlam
mǝntiqinǝ] ümidvar olub, sosializm nüfuzuna inanmaqdadır. 

Saksoniya inqilabı
Saksoniyadan verilən xəbərlərə görə, orada xalq hökuməti təşkil

edilmişdir. Kral taxtından əl çəkib, hamı firqələr istefa vermişlərdir.

KANSLERİN MÜRACİƏTNAMƏSİ 

Almaniyanın yeni kansleri Ebret atidə [aşağıda] mündəric [dǝrc
edilǝn] müraciətnaməni nəşr etdirmişdir: 

Yeni hökumət Almaniya millətini vətəndaş müharibəsindən və
aclıqdan saxlamaq, öz müqəddəratlarını həll etməyə hazırlamaq
qəsdilə hökuməti qəbul etmişdir. İşbu məsələni bütün şəhər və
köylər hökumətlərinin müavinəti [kömǝyi] ilə həll edə biləcəyiz. Mən
anlayıram ki, bir para zəvat [şǝxslǝr] üçün yeni zəvat ilə bərabər işlə‐
mək müşkül olacaqdır. Fəqət mən bilirəm ki, onlar öz millətlərini
ziyadəsincə sevirlər. İşbu ağır saatda təşkilat işləri dayandırılarsa,
Almaniya ölkəsi anarşi və fəqirlik meydanı olacaqdır. Bundan ötrü
mənimlə bərabər ölkəmizə xofdan ötrü xeyr [qorxudan, mǝc‐
buriyyǝtdǝn ötrü yox], vicdanən kömək ediniz. Hər kəs öz yerində
durub gözətləməlidir ki, saat gəlsin də onu öz vəzifəsindən azad
etsin. 

ALMAN SOSİALİSTLƏRİNİN MÜRACİƏTİ

Almaniya mətbuatı xəbər verir ki, hər iki sosialist firqəsi
Stokholmda – Brantinqə;  Kopenhaqda – Standininqə və Laheydə
Tirelsterə böylə bir teleqraf göndərmişlərdir: 

Sosialist Firqəsi ilə Bitərəf Sosial‐Demokrat Firqəsi bitərəf
dövlət[lǝrin] sosialist firqələrinin nəzərini əqd edilən [imzalanan]
mütarikə şəraiti [atǝşkǝs şǝrtlǝrinin] məzmununa cəlb edir. Çünki bu
şərait, aclığın şiddətlənməsinə və davamına səbəb olacaqdır. Hərgah
dənizlər mühasirəsi davam etsə, alman seyri‐səfaini [gǝmi na vi ‐
qasiyası] məhdud bir hala salınsa, nisfindən [yarısından] artıq yara‐
maz bir hala gələn dəmiryol mühümmatından [avadanlıqlarından]
5 min paravoz və 150 min vaqon təslim edilsə, əcnəbi məmləkət
əsgərlərinin azuqəsi alman məhsulatından [mǝhsullarından] verilsə,
alman millətinin ərzaq işi fəna bir hala düşəcəkdir. Buna binaən
[görǝ], biz sosialistlər millətlər sosialistlərinə müraciətən imperialist
hökumətləri tərəfindən buyurulan şiddətli mütarikə şəraitinin təb‐
dilinə [dǝyişdirilmǝsinǝ] müavinət [kömǝk] göstərilməsini xahiş
edirik. Bu şərait [şǝrtlǝr], Almaniya Sosialist Xalq Cümhuriyyətinin
saldatlarına və fəhlələrinə ağır bir zərbə vuracaqlardır. Sizlərə qar‐
daşlıq salamımızı göndəririk.

NOTA

İşbu nota təşrini‐saninin [noyabrın] 11‐ci gecəsi Vaşinqtonda Baş
katib  Lansinqə  göndərilmişdir. 

Baş katib. Demokratik amal və qayəsinin müttəhid [eyni]
olduğundan naşi [ötrü], Almaniya Hökuməti rəisi‐cümhur [prezi‐
dent] Vilsona müraciət edərək sülh əqdini [imzalanmasını] rica etdi.
İşbu sülh dəfələrlə Vilson tərəfindən qəbul edilmiş əsaslar üzərinə
qurulmalıdır. Bunlar bütün ixtilaflı məsələlərin ədalət üzrə həll
edilməsi və millətlərin sabit sülhündən ibarətdir. Sonralar Vilson
demişdir ki, o, Almaniya milləti ilə müharibə etmək xəyalına düşməz
və zülmü rəva görəmməz. Almaniya Hökuməti sülh şəraitini
[şǝrtlǝrini] aldı. Əlli aylıq bir dəniz mühasirəsindən sonra bütün

vəsaiti‐nəqliyəni [nǝqliyyat vasitǝlǝrini] almaq, dəniz mühasirəsini
davam etdirmək, milyonlarla qadın və çocuqları ölümünə məhkum
etmək deməkdir. Biz işbu şəraiti məcburən qəbul etdik. Fəqət biz
Vilsonun nəzərini cəlb ediriz ki, işbu şəraiti qövldən feilə [sözdǝn işǝ]
gətirmək alman millətinin Cəmiyyəti‐Əqvam [Millǝtlǝr Cǝmiyyǝti] və
daimi sülh tərəfdarı olduğuna rəxnə salacaqdır [zǝrǝr vuracaqdır].
Alman milləti bir dəfə də işbu axırıncı saatda Vilsona müraciət
edərək, Müttəfiqlərlə bahəm şəraitin yüngülləşməsinə baxılmasını
rica edir.

Xariciyyə işləri Baş katibi  

İNGİLİSLƏRİN VÜRUDU MÜNASİBƏTİLƏ

Azərbaycan Hökuməti Müttəfiqlər qitəatı [qoşunları] komandanı
Tomsona bir teleqraf çəkmişdir: 

“Ənzəli. Alihəzrət ingilis komandanı general Tomsona.
Azərbaycan Hökuməti Müttəfiqlər qoşununun təhti‐komandanızda
[komandanlığınız altında] 17 noyabrda Bakıya vüruduna etiraz
etməyir. Hökumət əmin olur ki, bu vürud Azərbaycanın istiqlal və
səlaməti‐mülkiyəsini [ǝrazi bütövlüyünü] pozmayacaqdır. Höku ‐
mətin zənnincə, Ənzəlidə mürəxxəslərimizə [nümayǝndǝlǝri mizǝ]
xəbər vermiş olduğunuz ümumi əsaslardan maəda [başqa], Höku ‐
mətlə Müttəfiqlər qoşunları komandanının əlaqə və münasibatı
[münasibǝtlǝri] bizzat [şǝxsǝn, üzbǝüz] müzakiratla [danışıqlarla]
təyin edilǝr. Varid olan [gǝlǝn] əsgərlərin qəbulu və yerləşdirilməsi
üçün Hökumət tərəfindən tədbirlər görülmüşdür.” 

Buna cavabən Müttəfiqlər qoşunu komandanı aşağıdakı tele‐
qrafı çəkmişdir: 

“Cavabınızdan məmnun qaldım. Ümidvaram, qaldırdığınız
məsələlər tamamilə əlverişli bir surətdə həll olunarlar.”

MÜTTƏFİQLƏR ORDUSUNUN BAKIYA VÜRUDU 

Azərbaycan Hökumətinin xəbər verdiyinə görə, keçən gün
Müttəfiq dövlətlərin heyəti‐mürəxxəsǝsi [nümayǝndǝ heyǝti] ilə
general Tomson cənabları başda olaraq öylədən [günortadan] sonra
saat 2 radələrində müstəqil Azərbaycan bayrağı ilə təzyin edilmiş
[bǝzǝdilmiş] “Qafqaz və Merkuri” iskələsinə [körpüsünǝ] gəldi. Hələ
öylədən iləri Hökumət tərəfindən iskələ qarşısında fəxri süvari
qaraqol dəstəsi durmuşdu. Sahil uzunu bütün küçə, bulvar və
Olqinski, Merkurski soqaqlar əhali ilə məmlu [dolu] idi. Bilafərqi‐mil‐
lət [millǝt fǝrqi olmadan] cümləsi [hamısı] qonaqların gəlməsinə
müntəzir [gǝlmǝsini gözlǝyǝrǝk] səkilərdə sǝf bağlamışlardı. Şəhərin
hər yerinə baxılsa, Hökumətimiz tərəfindən inzibati‐əsgəri [hǝrbi
asayiş keşikçilǝri] qoyulmuş idi ki, paytaxtımızda olan asayiş xəlǝldar
edilməsin [pozulmasın]. Vaxti‐müəyyəndə [müǝyyǝn edilmiş vaxtda]
vaporlar iskələyə yaxlaşmadan əvvəl, nazirlərimizdən Behbud xan
Cavanşir ilǝ Ədil xan Ziyadxanov cənabları camaat, ticarət, sənaət
[sǝnaye] müəssisələri nümayəndələri ilə bərabər avtomobillərdə
gəldilər.

“Prezident Kryuqer” adlı vapor Müttəfiqlərin bayraqları ilə süs‐
lənmiş [bǝzǝnmiş] iki iskələyə yanaşdı. Ta uzaqdan gənc Azərbaycan
bayrağı ilə Müttəfiq bayraqları yekdigərini [bir‐birini] salamlayırdı.
Ümumi bir sevinc içində general Tomson cənabları ilə heyəti‐
mürəxxəsə [nümayǝndǝ heyǝti] Bakı nümayəndələri tərəfindən
istiqbal edildi [qarşılandı]. Gərək Hökumət və camaat nümayən ‐
dələrinin nitqlərində, gərək general həzrətlərinin cavabında hər iki
tərəfin yekdigərinə qarşı bəslədiyi hörmət və əlaqeyi‐dostanə [dostca
münasibǝt] müşahidə edilirdi. Buradan general Tomson cənabları ilə
digər mürəxxəslər [nümayǝndǝlǝr] sahilə gəldikdə, fəxri qaraqolu‐
muz "urra" deyərək qonaqları təbrik etdi. General cənabları avto‐
mobilə minib yürüdükdə, süvari qaraqol kəmali‐intizam ilə avtomo‐
bili müşaiyəyə getdi. Misafirlərimizin şəhərdə gördüyü asayişi‐
ümumi və intizamı təsvib etmişlər [bǝyǝnmişlǝr]. İskələdə Müttəfiq
ordusu ilə Ənzəlidən gəlmiş vaporlar arasında Petrovskdan gələn‐
ləri də var idi. Ənzəlidən yenə də vaporlar gəlməkdə imiş. Birər‐birər
sahilə yavuqlaşanlar içərisində əsgərlərdən maəda [başqa] sivil
[mülki] əlbisəli də görükürdü. 

İskələdə istiqbal [qarşılama] 
General Tomson cənabları Azərbaycan Ordusu komandanından

raporu qəbul etdikdən sonra, Xariciyyə naziri vəzifəsini ifa edən Ədil
xan Ziyadxanov həzrətləri tərəfindən bu surətlə təbrik edildi: 

Azərbaycan Hökuməti‐Cümhuriyyəsi, Xariciyyə naziri vəzifəsiylə
müvəzzəf olmaq [vǝzifǝsini daşımaq] həsəbilə [sǝbǝbilǝ] bizimlə
əlaqeyi‐dostanədə [dostca münasibǝtdǝ] bulunan Avropa düvəli‐
müəzzəməsi [böyük dövlǝtlǝri] nümayəndələri olan zatialilərinizi
təbrik etməyə məni mürəxxəs buyurmuşdur [nümayǝndǝ
seçmişdir]. 

Yenidən sülhcuyanə [sülhpǝrvǝr] bir fəaliyyətə girişmək üzrə
dağılmış, əzilmiş, qanına boyanmış bəni‐bəşər [bǝşǝriyyǝt] üçün
işıqlı və yeni bir aləm açılır. Aləmşümul müharibənin tǝzǝlzülünü
[sarsıntısını] duymuş gənc Azərbaycan xalqı da ancaq şimdi müs‐
təqil dövlət həyatına başlamışdır. 

Millətimiz qəviyyən ümid edir [böyük ümid bǝslǝyir] ki,
xalqımızın böyük qardaşları olan əski bir mədəniyyətli Avropa mil‐
lətləri də bütün bəni‐bəşərin ülvi ideallarına erməsi [çatması] na ‐
minə bizi də özlərinin mədəniyyət ailəsinə qəbul etməkdən çəkin‐
məzlər. 

Münasibati‐bǝradəranə [qardaşca münasibǝtlǝr] hüsulu [yaran‐
ması] üçün zatialiləriniz bir vəsilə [vasitǝçi] olunuz, əfəndim! Xoş gəl‐
diniz! 

Ziyadxanov həzrətlərinin təbrikini Zeynal Tağıyev cənabları
ingiliscəyə tərcümə etdi. 

Buna cavab olaraq general Tomson deyir: 
Cahan müharibəsinin xitamı [sona çatması] ilə sizi təbrik edirəm.

İngiltərə, Fransa və Amerika ordusu komandanı olmaq həsəbilə
[sǝbǝbilǝ] sizə bəyan edirəm ki, Türkiyə dövləti ilə əqd etdiyimiz
[bağladığımız] əhdnamə mövci‐bincə [sazişǝ ǝsasǝn] məmləkətinizi
mühafizə edən Türk Ordusu əvəzinə gəldik. Nə şimdi, nə də
gələcəkdə sizin daxili işlərinizə müdaxilə etmək fikrində deyiliz.
Bizim ümumi və mütəqabil [qarşılıqlı] məsaimizlə [sǝyimizlǝ] bütün
işləri gözəl bir hala salacağımıza ümidvaram. 

Badəhu [daha sonra] Bələdiyyə İdarəsi tərəfindən Miryaqub
deyir:

Dövlətli əfəndim! Bayraqlarında millətlər üxüvvəti [qardaşlığı]
şüarını nəqş etmiş dövlətlərin nümayəndəsi kimi şəhərimiz Bakının
əhalisi tərəfindən sizi təbrik edirəm. 

Bir çox fəlakətlər çəkmiş şəhərimizin əhalisi çox şadlıqla sizi
qəbul edəcəkdir. Cahan əhəmiyyətini haiz olan [daşıyan] Bakı şəhəri
bu yaxınlarda qarqaşalıqdan çıxdıqdan sonra, Azərbaycan Hökuməti
çalışqanlığı ilə öylǝ bir sakit yer olmuşdur ki, hər bir vətəndaş ədalət
üzrə müdafiyeyi‐mədəniyyə  bula bilər. Bunu hamı təsdiq edir.

Zənn edirəm ki, təhti‐idarənizdəki [idarǝniz altındakı] ordunun
və sizin gəlməyinizlə iqtisadi və mədəni cəhətdən şəhərimiz bir az
daha möhkəmləşər. 

İkinci dəfə, şəhərimizin hər bir təbəqəsi tərəfindən təbrik edǝrǝk
deyirəm: Xoş gəldiniz! 

Bələdiyyə İdarəsi rəisi təbrikinə cavabən general əfəndi şəhəri ‐
mizdə hökmfərma [hökmran] olan nizam və asayişin fövqəladə
gözəlliyindən kəndisinin də xoşhal olduğunu bəyanla deyir ki:

“ÀÇßÐÁÀÉÚÀÍ” ãÿçåòèíèí 1918-úè èë 18 нoéàáð (Базар ертяси эцнц) òàðèõëè 43-ъц íюìðÿñèíèí ADA Universitetinin dяstяyi ilя òðàíñëèòåðàñèéàñû
Düşǝnbǝ, 11 sǝfǝrülmüzǝffǝr sǝnǝ 1337.

18 tǝşrini‐sani sǝnǝ 1918.

Gündǝlik siyasi, ictimai, ǝdǝbi, 
iqtisadi türk qǝzetǝsidir

Məhəlli‐idarə:
Bakı, Vorontsovski vǝ Qubernski

küçǝlǝrin küncündǝ 4 nömrǝli evdǝ
“Azǝrbaycan” idarǝsi.

Telefon nömrǝ: 39‐60. 

Tǝk nüsxǝsi 50 qǝpik. 

Türk vǝ islamlığa müfid mǝqalǝlǝrǝ
sǝhifǝlǝrimiz açıqdır. 

Dǝrc olunmayan övraq iadǝ edilmǝz. 

Dǝrc edilǝn mǝqalatın mükafatını 
idarǝ tǝyin edir. 

Abunǝ şǝraiti: 
Yanvarın birinǝdǝk Bakı üçün 24,
başqa şǝhǝrlǝrǝ 35 rublǝdir. 

Bir aylığı Bakıda 12, 
başqa şǝhǝrlǝrdǝ 19 rublǝdir. 

Elan fiatı: sǝtri 2 rublǝ. Kǝrratla gedǝn
elanlar üçün güzǝşt edilir. 

Azǝrbaycan Milli Şurasında
“Səhər qeyri-mümkün ədd [hesab] olunan…”:

“Ədd olunan” yerinǝ qǝzetdǝ sǝhvǝn “ǝdd olun-
mayan” yazılmışdır.

Gǝncǝdǝn alınmış teleqraf
Bu teleqraf mǝtninin bǝzi cümlǝlǝrindǝ rabitǝsiz-

lik var.

Alman sosialistlǝrinin müraciǝti 
“Sosialist Firqǝsi”: Almaniya Sosial-Demokrat

Partiyası nǝzǝrdǝ tutulur.

“Bitǝrǝf Sosial-Demokrat Firqǝsi”: Almaniya
Müstǝqil Sosial-Demokrat Partiyası nǝzǝrdǝ tutulur.

Nota
“Baş katib”: ABŞ Dövlǝt katibi (xarici işlǝr

naziri) nǝzǝrdǝ tutulur.
“Xariciyyə işləri Baş katibi”: Almaniya xarici

işlǝr naziri nǝzǝrdǝ tutulur. O dövrdǝ Almaniyanın
хarici işlǝr naziri Vilhelm Zolf olmuşdur.   

Müttǝfiqlǝr ordusunun Bakıya 
vürudu: İskǝlǝdǝ istiqbal

“...Bələdiyyə İdarəsi tərəfindən Miryaqub...”:
Miryaqub Mehiyev nǝzǝrdǝ tutulmuşdur.

A. Sǝhhǝtin üfuli-ǝbǝdisi
“...“pənc gənc” [beş xǝzinǝ] şairi-

möhtərəmiylə…”: Nizami Gǝncǝvinin beş mǝs-
nǝvidǝn ibarǝt “Xǝmsǝ”sinǝ işarǝdir.

“Şirvan faciǝsi”: Ermǝni quldurlarının Şamaxıda
törǝtdiklǝri qırğınlar nǝzǝrdǝ tutulur.

Türk qǝzetǝlǝrindǝn: “Xalqa doğru” cǝmiyyǝti
“Kordon”: İzmir şǝhǝrinin mǝşhur bulvarı.

Ordan-burdan 
“Zülmün topu var, gülləsi var, qǝl’ǝsi varsa,

Haqqın da bükülmǝz qolu, dönməz üzü vardır!”: Bu

misralar türk şairi Tofiq Fikrǝtin “Millǝt şǝrqisi” adlı
mǝşhur şeirindǝn götürülmüşdür.

Bakı xǝbǝrlǝri
“Azərbaycan Dəmiryolları müdiri”: Azǝrbaycan

Cümhuriyyǝtinin Nǝqliyyat vǝ Rabitǝ naziri Teymur
bǝy Mǝlikaslanov nǝzǝrdǝ tutulur. 

Qubada asayiş
“H. R.”: Bu imza Hüseyn Rza Mǝhǝmmǝdbǝyliyǝ

mǝxsusdur.

TRANSLİTERASİYA İLƏ BAĞLI QEYD VƏ ŞƏRHLƏR

Gələcəkdə də böylə olarsa, zən‐nimcə, mənim köməyim heç bir
şeydə lazım olmayacaqdır.

Rus Milli Şurası tərəfindən nitq irad edən [söylǝyǝn] Podşibyakin
general cənablarını təbrik edərək deyir ki: 

Ümid vardır ki, Müttəfiq dövlətlərin ordusu vürudu ilə yenə də
Rusiyanı düzəltmək və onu Avropa dövlətlər[i] miyanında [arasında]
layiqli bir mövqe tutmaq üçün ihya etmək [canlandırmaq] olacaqdır. 

Miralay [polkovnik] Rolleqren general Tomson cənablarını
Bakıda mövcud rus zabitanı tərəfindən təbrik edir və gənc
Azərbaycanın onlara etdiyi xidmət vǝ mehmannəvazlığı [qonaq‐
pǝrvǝrliyi] da təqdir edir. 

Mirzə Əsədullayev cənabları da Bakı sənaətinin Müttəfiqlər
sayəsində tərəqqi edəcəyinə ümidvar olduğunu izhar etdi.

A. SƏHHƏTİN ÜFULİ‐ƏBƏDİSİ 
[ƏBƏDİ QÜRUBU, VƏFATI]

Şu müdhiş, şu qorxunc vəlvəleyi‐hadisat [hadisǝlǝrin vǝlvǝlǝsi]
içində şair, təbib Abbas Səhhət də sükutgahi‐əbədiyyətə [ǝbǝdi
sükut yurduna] çəkilib getdi. Həm maddi, həm dǝ mənəvi xadimi‐
millət olan Səhhət qardaşımı‐zın üfuli‐əbədisindən hənüz Qafqaziya
türklərinin xəbəri yoxdur. Zatən bu keşməkeşi‐vəqaye və həvadis
[vaqiǝlǝrin vǝ hadisǝlǝrin keşmǝkeşi] içində kimsənin kimsədən
xəbəri yox ki... İştə, böylə bir həngameyi‐vəlvələdarda [vǝlvǝlǝli, çax‐
naşmalı zamanda] Səhhətin məzari‐əbədiyyətə çəkilməsi millətin
guşi‐təəssüf və tǝǝllümünǝ [tǝǝssüf vǝ kǝdǝrlǝnmǝ qulağına] vasil
olmadığı kimi, bu gün yox məsabəsində [yerindǝ] bulunan mətbu‐
atımızda da vəfati‐Səhhətə [Sǝhhǝtin vǝfatına] dair heç bir şey yazıl‐
madı. Onun milli xidmətlərinə dair bir sǝtir yazı belə görülmədi.
Cühəlayi‐avam [avam tǝbǝqǝ] tərəfindən düçari‐təhqir və təkdir
olan [tǝhqirlǝrǝ mǝruz qalan], fəqət əzmi‐xüruşani‐fikrindən [fikir‐
lǝrinin coşğun ǝzmindǝn] geri dönməyən sevgili şairimiz Səhhət,
Gəncǝ məzarıstanında dəfini‐xaki‐əbədiyyət [ǝbǝdiyyǝt torpağında
dǝfn edilmiş] bulunur. Zatən Şeyx Nizamiyə böyük bir hörməti vardı.
Daima Nizaminin layǝmut [ölmǝz] nəzmlərini kəmali‐fəsahətlə [sǝlis
bir şǝkildǝ] oxur, samelərini [dinlǝyicilǝrini] ləzzətyabi‐ədəbiyyat
[ǝdǝbiyyatdan lǝzzǝt alan] eylərdi. Ən nəhayət, “pənc gənc” [beş
xǝzinǝ] şairi‐möhtərəmiylə [möhtǝrǝm şairiylǝ] həmcivari‐məzar
oldu [mǝzarları yaxın oldu]. Şirvanlı şair Şirvan faciəsi əsnasında
başqaları kimi şəhəri tərkə məcbur olmuş, yolda soyulmuş, var‐yoxu
əlindən alınmışdı. Bir qaç yerlərdə sərsəriyanə dolaşmış, ən sonun‐
da Gəncəyə nəqli‐məkan etmişdir [köçüb yerlǝşmişdi]. Orada xəstə
oldu. Zalım və biaman [amansız] ölümün pəncəsindən rəhayab
olammayaraq [qurtula bilmǝyǝrǝk] tərki‐dağdağayi‐həyat [hǝyatın
çǝtinliklǝrini tǝrk] eylədi. Səhhətin bu üfuli‐nabǝhǝngamı [vaxtsız
qürubu] ədəbiyyatımız dünyasında böyük bir boşluq buraxdığından
dolayı, ciddən şayani‐təəssüfdür [tǝǝssüfǝ layiqdir]. Səhhət öldü.
Fəqət əsl düşünüləcək şurasıdır ki, şairi‐mütəvəffanın [mǝrhum
şairin] qeyri‐mətbu [çap edilmǝmiş] olan mətrukati‐qələmiyyəsi
[qǝlǝm mirası, yazıları] nasıl oldu? Yoxsa Şirvan facieyi‐üzmasında
[böyük faciǝsindǝ] yanıb‐yaxılan sərvətlər kimi Səhhətin də asari‐
qələmiyyəsi [qǝlǝm ǝsǝrlǝri], sərvəti‐fikriyyəsi [zehni sǝrvǝti] ihraq
olub [yanıb] getdimi? Məncə şayani‐əndişə [ǝndişǝyǝ layiq olan]
burasıdır. Dünyamız hali‐asayişə [ǝmin‐amanlıq vǝziyyǝtinǝ] övdət
etdikdən [qayıtdıqdan] sonra ehtimal ki, bu həqiqət anlaşıla
biləcəkdir. Şimdilik təbibi‐ədibimiz [ǝdib hǝkimimiz] olan cənab
Səhhətin vəfatından dolayı ərbabi‐şəbab [gǝnclǝr] naminə baqi
mandələrinə [geridǝ qalanlara] təziyələr izharla [baş sağlığı vermǝk‐
lǝ] xətmi‐kəlam eylərəm [sözümü bitirirǝm].

Bakı, 
Əbdülsəlimzadə 

Məhəmməd Hadi

DAĞISTANLILAR CÜMHURİYYƏTİNDƏ 

“Qafqazskoye slovo” qəzetǝsi müxbiri ilə etdiyi müsahibəsində
Dağıstanlılar Cümhuriyyəti nümayəndəsi demişdir: 

1918 sənəsinin əvailində [ǝvvǝllǝrindǝ] Dağıstanlılar Cüm ‐
huriyyəti öz vətənini və hökuməti bolşeviklərin böyük qüvvəsinə
təslim etmək məc‐buriyyətində qaldığından, müsəlman qolor‐
dusunu buraxdı. Fəqət Dağıstanda fəaliyyət bitmədi. Dağıstanlılar öz
qüvvələrini cəm etdikdən sonra, ölkǝlǝrini yenidən işğal etməyə
başladılar. Təşrini‐əvvəlin [oktyabrın] 12‐sində Dərbənd işğal
edilərək üzərində Dağıstan bayrağı təməvvücə [dalğalanmağa]
başladı. Təşrini‐əvvəlin 23‐ündə Teymurxanşura işğal edildi.
Dağıstan Hökuməti təcili surətdə buraya köçdü. Bütün işğal edilmiş
vilayətlərdə xalq Məclisi‐Müəssisan [Tǝsisçilǝr Mǝclisi] dəvətinədək
Hökumətə yǝmin etdi. İşbu məclisdə bir dağıstanlılar deyil, bütün
başqa millətlər də mütənasib miqdarda iştirak edəcəklərdir. 

Təşrini‐saninin [noyabrın] 7‐sində Dağıstan Cümhuriyyəti
qoşunu tərəfindən Petrovsk işğal edildi. Teleqramda deyilirdi ki,
Petrovsku türklər deyil, Cümhuriyyətimiz ordusu işğal etmişdir. 

Yusif İzzət paşa Hökumət indində [nǝzdindǝ] hǝrbi müstəşardır
[mǝslǝhǝtçidir]. Cümhuriyyət ordusunda türklər pək azdır. Onlar da
fəqət müəllimi‐zabitandır [zabitlǝrǝ tǝlim keçǝnlǝrdir]. Hər halda
bizim ordumuzdakı türklər Cümhuriyyətimiz qulluğundadırlar. Türk
Hökuməti və Komandanlığının Cümhuriyyətimizlə əlaqəsi yoxdur.

Bu da məlumdur ki, ingilislǝr Biçeraxova müavinət [yardım] vədə
vermişdilər. Böylə görünür ki, müavinət gecikdi. Təərrüzlərimiz
[hücumlarımız] dəmiryolu boyu davam edərək, Qroznıya tərəf
çevrilmişdir. Tersk  Şurasını bitirdikdən sonra Hökumət Vladiqafqaza
köçə biləcəkdir. 

Cümhuriyyətin cənubən hüdudu [cǝnub sǝrhǝdi] Samur nəhri ilə
Azərbaycana çatır. Bütün Dağıstan və Çeçenistan başqa qüvvələrdən
təmizlənmişdir. Qabarda ilə əlaqəmiz var. Burada da bolşevizm ilə
mübarizə edilməkdədir.

TÜRK QƏZETƏLƏRİNDƏN

“Xalqa doğru” cəmiyyəti  
İzmirdə müntəşir [nǝşr olunan] köylü qəzetǝsində  oxuduğuma

görə, “Xalqa doğru” cəmiyyətinə təəhhüd [vǝd] edilmiş olan 40 min
lirǝdǝn 19 min lirǝsi yatırılmış [hesaba keçirilmiş] olduğundan,
cəmiyyət həman [dǝrhal] vəzifəsinə başlamışdır. Cəmiyyət ilk öncə
frengi [sifilis] və frengiyǝ qarşı yapılacaq tədbirləri göstərir bir kitab
çıxaracaq və bunu bütün xalqa parasız dağıdacaqdır [paylayacaqdır].
Ondan başqa Kordon üstündə mükəmməl bir dairə [mǝnzil] tutaraq,
orasını bir kitabxana halına qoyacaq və hər kəs üçün açıq bulundura‐
caqdır.

"Sabah"

Dörd sənəlik hava müharibəsi
Dörd hərb sənəsi zǝrfindǝ şimdiyə qədər yapılan təhqiqata

nəzərən, Müttəfiqlər 5915 təyyarə zaye etdikləri [itirdiklǝri] halda,
Almaniya 1920 təyyarə zaye etmişdir. Yalnız son hərb sənəsində
almanlar tərəfi‐müqabildən [qarşı tǝrǝfdǝn] 3617 təyyarə, yəni
hərbin birinci, ikinci vǝ üçüncü sənələri zərfində [ǝrzindǝ] düşürülən
təyyarələrin həman iki mislini mütəcaviz [demǝk olar ki, iki qatına
çatan] təyyarə düşürmüşlərdir. 

Bu ərqam [rǝqǝmlǝr] hava sahilinə  verilən əhəmiyyətin sürətlə
təzayüd etdiyini [artdığını] isbat etməkdədir. Müttəfiqlər 430 sabit
balon zaye etmişlərdir. Biz 163 sabit balon zaye etdik.

"Tənin"

Təhtəlbəhr [sualtı qayıq] müharibəsinin nətayici [nǝticǝlǝri]
Hərbin bidayətindən [başlanğıcından] bəri Müttəfiqlərin istemal

[istifadǝ] etməkdə olduqları cahan səfaini‐ticariyyǝsi [ticarǝt
gǝmilǝri] tədabiri‐hərbiyyəmiz [hǝrbi tǝdbirlǝrimiz] sayəsində
təqribən 18 milyon 251 min tonilato tənaqüs etmişdir [azalmışdır].
Bu miqdarın 11 milyon 175 min tonilatosu ingilis ticarət donanması‐
na aiddir. Bu əsnada yapılan təhqiqata nəzərən, Müttəfiqlərin kəndi
səfayini‐ticariyyələri və ya kəndi nəqliyyatlarında qullandıqları
ticarət səfainindən [gǝmilǝrindǝn] yuxarıda ziyaı [itkisi] bildirilən
miqdardan maəda [başqa], mayıs zərfində [may ayı ǝrzindǝ] ayrıca
məcmusu [cǝmi] təqribən qeyri‐safi [brutto] 48 min tonilatoluq
səfayini‐ticariyyəsinin vəxim [ağır] surətdə xəsərzədə olaraq
[xǝsarǝt alaraq], kəndi vəsaiti‐hərbiyyələri [hǝrbi nǝqliyyat vasi ‐
tǝlǝri] ilə düşmən limanlarına ricət edildiyi [çǝkildiyi] anlaşılmışdır.

"Tənin"

Amerikadan Etilaf dövlətlərinin istiqrazı 
“T.”  qəzetǝsi Etilaf dövlətlərinin Amerikadan aldıqları istiqrazı

dərc etmişdir. İstiqrazın cümlətanı 6 milyard 901 milyon 590 min dol‐
lardır və yaxud 30 milyard 457 milyon 950 min frankdır. Bunlardan
660 milyon dollar İtaliyanın borcudur, 325 milyon dollar
Rusiyanındır, 131 milyon dollar Belçikanındır, 15 milyon 790 min dol‐
lar yunanındır, 9 milyon dollar Serbiyanındır, 3 milyard 18 milyon
İngiltərənindir, 1 milyard 675 milyon Fransanındır. Rusiya əqd etdiyi
[saziş bağladığı] 325 milyon istiqrazdan 187 milyon dollar ala
bilmişdir.

Müharibə neçəyə tamam olmuş‐dur
Nemes mənbələrinin məlumatına görǝ, Etilaf dövlətlərinin

məxarici 3 dəfə Mərkəzi düvəl [dövlǝtlǝr] məxa‐ricatından fǝzlǝdir
[artıqdır]. Tərəfeynin [iki tǝrǝfin dǝ] məxaricatı 800 milyard markdır.
Müharibənin dördüncü sənəsi məxaricatı hər ayda Etilaf dövlətləri
15 milyard 300 milyon mark idi. İşbu vaxtadək Mərkəzi düvəl 5‐8
milyardadək xərc edirmişlər.

MÜXTƏLİF XƏBƏRLƏR

İrlandanın tələbi
İrlandiyalıların qəhrəmanı Dilon  İngiltərə Parlamanından tələb

etmiş‐dir ki, Sülh Konqresinədək İrlandiyanın istiqlaliyyəti təsdiq
edilsin.

Ukraynada alman qoşunları
Sofiyadakı Ukrayna nümayəndəsinin xahiş[i] və başqa sabiq

Rusiyaya daxil olan hökumət təşkilatlarının vasitəsilə İspaniyanın
Sofiya mürəxxəsi [nümayǝndǝsi] öz Hökumətinə müraciətlə rica
etmişdir ki, Müttəfiqlər və Amerika hökumətləri nəzdində Almaniya
qoşunlarının geri çağırılması üçün təşəbbüsatda bulunulsun. Əks
surətdə işbu ölkələrdə anarşi baş qalxızacağı ehtimalı ilə əhalinin
bolşevizm tədhişinə [terroruna] məruz qalacağı labüddür [qaçıl‐
mazdır]. Ukrayna xüsusi ordu təşkil etdikdən sonra Almaniya qoşun‐
ları geri gedə bilərlər.

ORDAN BURDAN

İstiqlaliyyət...
İstiqlaliyyəti‐siyasiyə və milliyyə [siyasi vǝ milli istiqlaliyyǝt]...
Bu neməti‐üzmaya [böyük nemǝtǝ] Qafqaz millətləri nail oldu‐

lar: Müstəqil Gürcistan, 
Müstəqil Ermənistan, 
Müstəqil Azərbaycan, 
Müstəqil Dağıstan 
əmələ gəlib, hər kəs öz əli, öz başı olaraq asudə yaşamağa

başladı. Cəmisi bir neçə aydır ki, bu asudəliklə yaşayırıq. Hər kəs şad‐
dır. Yerimiz, yurdumuz, torpağımız özümüzün. Hökumətimiz,
camaatımız, qoşunumuz özümüzün. Dinimizə, ayin və adətimizə
edilən şəmatətdən [bǝdxahlıqdan] qurtulduq. 

Dilimizǝ, millǝt vǝ milliyyǝtimizǝ vurulan hǝqarǝtdǝn qurtulduq. 
Qəyyumumuz da özümüz, yiyəmiz də özümüzük. Öz‐özümüzü

yaxşı‐yaman dolandırırıq. Kimsəyə ehtiyacımız yoxdur. 
Qaradavoy lazımsa, varımızdır. 
Ministir lazımsa, varımızdır. 
Qoy desinlər ki, hələ nöqsanımız çoxdur. Nə olar?
Azadəyik, asudəyik, təkmilinə [ǝskiklǝri tamamlamağa] çalışaq. 

* * *

Hərdənbir başımıza qara‐qara fikirlər gəlir. Birdən bu azadəliyi,
bu asudəliyi, yəni istiqlaliyyətimizi əlimizdən geri alarlar...

‐ Nə üçün?
‐ Elǝ‐belə!
‐ Necə “elə belə”? İndi başladıq asudə nəfəs çəkməyə...
‐ Çox danışma!
‐ ??!!...
O halda, hüquqi‐bəşəriyyəmizi qəsb edənlərə qarşı qəlbimizdə

əmələ gələn nifrətin dərinliyini təsəvvürə gətirmək mümkün olar‐
mı?

Lavallah [vallah yox]!!
Bu qədər dərin bir nifrətin dəhşətini təsəvvür etmək istəyənləri

vəhşət basar!
Qasib [qǝsbkar] milyonlarca qəlblərdə kəndinə qarşı büruz edən

[özünü göstǝrǝn] bu nifrətin dərya kimi guşü‐xüruşanından [coşub‐
daşmasından] divanəvar [dǝli‐divanǝ kimi] bir halətə gəlib, tükləri
qabarar, gözləri kəlləsinə çıxar, rəngi saralar, ağlı çaşar, dəhşət və
vəhşət içində başından yapışıb fəryad edər:

‐ Mən nə yapdım? Nə yapdım?! 
Lakin günahi‐kəbirədən [böyük günahlardan] daha betər, daha

fəna olan bu şəni [pis; biabırçı] əmrə [işǝ] kim mürtəkib ola [qol
qoya] bilər? Yenicə azad edilmiş bir milləti yenidən ǝsir etmək?! 

Yenidən qul etmək?! 
Bu jandarmlığı – əvvəlcə edəni məlumdur – indi kim edə bilər?!
Hürriyət sevən ingilismi? 
Azadlıq yolunda qanlar tökən firəngmi? 
Sərbəstlərdən də sərbəst olan amerikalılarmı? 
Mühaldır [qeyri‐mümkündür]! 
Ağla sığışan deyildir!

* * * 

Qanlı müharibə bitmək üzrədir. 
Sülh olacaqdır deyirlər. 
Bu müdhiş [dǝhşǝtli] müharibədən sonra bəşəriyyətin uzun bir

sülhə, tam bir asayişə əşəddi‐ehtiyacı [şiddǝtli ehtiyacı] vardır. Əgər
bu sülh genə köhnə adət üzrə bir millətin ağa, o biri millətin qul
olmasını əsas edərsə, o halda sən ey bəşəriyyət, sülh adını
eşidərsən, amma üzünü görməzsən. Asayiş səsini eşidərsən, amma
asayiş nə olduğunu bilməzsən! 

Bəlkə topa, tüfəngə ümid edirsən ki, qul edilən millətin ağzını
yumar? 

Bica [yersiz] ümid! 
Çünki: 
Bu olar zülm.
Və zülm olan yerdə sülh olmaz. Zira, haqq zülm ilǝ müharibəyə

qalxar. 

Desən ki, zülm haqqı basar, çünki onun topu, tüfəngi vardır,
haqqın nəyi var? 

Onda sənə haqq‐gu [haqqı söylǝyǝn] şairin haqq sözləri ilə cavab
verib deyərəm ki:

“Zülmün topu var, gülləsi var, qǝl’ǝsi varsa,
Haqqın da bükülmǝz qolu, dönməz üzü vardır!” 

Filankəs

NƏZARƏTLƏRDƏ 
[NAZİRLİKLƏRDƏ]

Ərzaq Nəzarəti Gəncədən böylə bir teleqram almışdır:
“Gündən‐günə Qazax qəzasında artmaqda olan vəba və sair sari

[yoluxucu] xəstəlikdən çox adam ölür. Qəndə çox ehtiyacımız vardır.
Poti şəhəri qaz (neft cövhəri) əvəzində qənd mübadiləsinə girişməyi
təklif edir. Qazax qəzasında da qaz mövcuddur. 

Qazax kooperatifi vasitəsilə qəndə əvəz olaraq neft göndərmək
üçün icazə verməyinizi rica edirəm.”

* * *

Bakı Dövlət Xəzinəsi Ərzaq Nəzarəti İdarəsinə xəbər verir ki, 11
təşrini‐sanidə [noyabrda] Maliyyə Nəzarətindən aldığımız məlumat‐
dan anlaşılır ki, smeta xaricində olaraq Ərzaq Nəzarəti ixtiyarına
Ləvazimi‐Əsgəriyyə İdarəsi [Hǝrbi Lǝvazimat İdarǝsi] üçün (hesa‐
bati‐cariyyə [cari hesab] olaraq) 10 min rublə buraxılmışdır.

BAKI XƏBƏRLƏRİ

‐ Maarif Nəzarəti edadi məktəblərin tədris haqqını işbu qərarla
qəbul və təsdiq etmişdir: Ehtiyat [hazırlıq] siniflərində ildə 200 rublə,
əvvəlinci sinifdən sǝkkizinci sinfədək ildə 400 rublə. 

‐ Maarif Nəzarəti bütün edadi məktəblər müdirlər və rəisələrinə
xəbər vermişdir ki, bu vaxtadək məktəblilərin ixrac, qəbulu və bir
yerdən o biri yerə köçməsi işlərinə nahiyyə maarif müdiri tərəfindən
baxılırdı. Bundan sonra isə bu işlər Maarif Nəzarətindən asılı ola‐
caqdır.

‐ Bələdiyyə qulluqçularının məvacibi artırılmaq məsələsindən
naşi [ötrü] Maliyyə şöbəsi təşrini‐əvvəl [oktyabr] məvaciblərinin
təfavütünü hesab etməklə iştiğal edir [mǝşğul olur]. 

‐ Şəhər müəssisələrindən ötrü Bələdiyyə İdarəsi 20 ədəd buxar
qazanı almağı qət etmişdir. 

‐ Müştərək [kollektiv] müqaviləna‐mənin fəsx [lǝğv] edilməsindən
dolayı Maliyyə Komissionu hal‐hazırda tǝcili surətdə qulluğundan
ixrac edilmiş və vəfat etmiş qulluqçuların ǝyalına [ailǝsinǝ] maddi
müavinət [yardım] layihəsi tərtib verir.

‐ Azərbaycan Dəmiryolları müdiri bütün mövqif [stansiya]
müdirlərinə əmr göndərmişdir ki, Poylu mövqifindən Bakıyadək Milli
Şura üzvlərinin səfərinə müavinətdə bulunsunlar.

‐ Azərbaycan Dəmiryolları müdiri M. Aslanov  cənabları bütün
mövqiflərin süni və ticarət cəhətlərini  təftiş etməkdən ötrü dəmir ‐
yolları acentələri ilə bərabər iqdamata [tǝşǝbbüsǝ] başlamışlar.

‐ Azərbaycan Dəmiryolları İdarəsi tərəfindən yeni iki tren nömrə
8  hazırlanmasına başlanmışdır ki, Tiflislə Bakı miyanında [arasında]
işləyəcəkdir. Bundan əlavə, təmir edilmiş vaqonlardan da 3 və 4
nömrəli posta trenlərinə əlavə ediləcəkdir.

TEATRO VƏ MUSİQİ

“Dağılan tifaq”

Cümə günü təşrini‐saninin 15‐ində Hökumət Teatrosunda
Hacıbəyli Qardaşları Müdiriyyəti aktyorları tərəfindən əvvəlcə
"Dağılan tifaq" faciəsi və dalınca "Axşam səbri xeyir olar" nam
komediya mövqeyi‐tamaşaya qoyuldu.

Nəcəf bəyin rolunu artist Sidqi Ruhulla ifa edirdi. Bu cənab
nədənsə Nəcəf bəyi cavananə bəzəkdə (qrimdǝ) və özünə yaraş‐
mayan libasda təsvir edirdi; vəhalonki [halbuki] Nəcəf bəy sinni
[yaşlı] və kəndisinə yaraşan libas gərək olaydı. Axırıncı pərdədə isə
Sidqi cənabları Nəcəf bəy əvəzinə mərhun Tolstoyun qiyafəsində və
Nəcəf bəylərə dəxli olmayan, avropalıya bənzəyən bir hərəkətlə
oyununu başa verdi. Sona xanımın rolunu ifa edən Olinskaya
xanımın əvəzinə bu rolu Pəri xanım rolundakı Məğfurə xanım ifa
etsǝydi çox gözəl olardı. Çünki Məğfurə xanımın danışığından və
artistkaya layiq hərəkətdən aşkaraca məlum olurdu ki, Sona xanım‐
lığı vəzifəsini bu xoşca başa verdi. Olinskaya  xanıma cavan rollarda
çıxmamağı məsləhət görürük. 

Qayıbov cənabları öz rolunda zəif olduğundan masǝva [başqa,
özgǝ] bǝzǝyi və libası heç Aslan bəy rolu üçün yaraşmayırdı. 

Rüstəm Kazımzadə öz rolunda yaxşı idisə də, amma bəzəksiz səh‐
nəyə çıxdığı üçün oyunu ahəngə xələl yetirirdi. Mirmahmud Kazımlı
miyanəhal [ortabab] oynayırdı. Buna qoca rolu yaraşır. 

Nəcəf bəyin oğlu Süleymanın rolunu ifa edən Şərifzadənin akt yor
olmayıb, həvəskar olduğu aşkar idi. 

Nazlı xanım rolunu ifa edən Leyla xanımın bundan sonra səhnəyə
çıx‐masını məsləhət görməyirik. Çünki hangi pyesədə oynasa, o
pyesəni bərbad etməyi indidən məlum və aşkardır. Yerdə qalan akt ‐
yorlar “fəmən yǝ’mǝl” [başdansovdu] vəzifələrini bitirirdilər. 

Ələlümum "Dağılan tifaq" pyesəsinin bərbad bir halda keçməsi
isbat edir ki, müsəlman aktyorları dramaya şimdiyədək əhəmiyyət
vermək istəməyiblər. 

"Axşam səbri xeyir olar" komediyasında Məşhədi Şǝbanın rolunu
ifa edən komik Hacıağa Abbasov cənabları səhnədə aktyor olmayıb,
məhz Məşhədi Şǝban olub, hərəkət və səkənatı [duruşu] ilə camaatı
feyziyab edirdi. Bu cür rollar Abbasov cənablarına çox yaraşır. Övrəti
Gülcahanın rolunu yuxarıda zikr olunmuş Leyla xanım genə bərbad
etdi. 

Qızı Çimnazın rolunu oynayan Olinskaya  xanım rolunu bilmədən
yaxşı oynaya bilmədi. 

Tacir rolunu ifa edən Xəlil Hüseynzadə öz rolunda idi. Məşhədi
Şǝbanın nökəri Məhəmmədcəfərin rolunu ifa edən Rza Darablı cə ‐
nabları libas və hərəkətilǝ məxfi  bir gəlin olub gəlin dilində sual‐
cava bı oyuna bir hüsn verib camaatı artıq dərəcədə güldürdü.
Darablı cənabları həmişə bu cür rollarda olsa yaxşıdır. 

Teatroda camaat az deyildi.
Tamaşaçı

QUBADA ASAYİŞ

Heç tərəfdə soraq verilməyən bir asayiş Quba qəsəbə və qəza‐
sında hal‐hazırda hökmfərmadır [hökm sürmǝkdǝdir]. Qətl, xırsızlıq
və başqa dürlü cinayətlər ocağı olan Quba qəzasının bu qədər
əmniyyət kəsb etməsi [ǝldǝ etmǝsi] hər kəsi heyrətlərdə buraxır.
Əski zamandan polis xidmətində olanlar “Keçmiş «xoşbəxt» vaxtlar‐
da hər gün 50 və daha ziyadə cinayət raporları alardıq, şimdi yahu
bir dǝnə olsun belə gəlmir” deyə təəccüblənirlər. Müstəntiqlər
“İşsizlikdən bezikdik, canım” deyə şikayət edir. Ən calibi‐maraq
[maraqlı] şurasıdır ki, iğtişaş günlərində yağma [talan] edilmiş hey‐
van və başqa əşyaları talançılar gecəleyin gətirib məntəqə və nahiyə
polis idarələri qapısına buraxıb qaçırlar. Bu günlər Quba‐Xaçmaz
şose yolunda bir gülməli hekayə vaqe olmuşdur ki, yazmadan
keçəmməm. 

Bir arabada həmişə qorxaqlıqları ilə məhşur Quba yəhudiləri
Xaçmazdan Qubaya gəlirlərmiş ki, ətraf köylərə gedən bir qaç süvari
müsəlmanlar onlarla qarşı‐qarşıya çıxırlar. Axşamın qaranlığından
yolçu müsəlmanları çapovulçu zənn edən yəhudilər arabadan enib
ətrafa səslənərək haray‐bağırtı qopardırlar. Əhvalı belə görən müsəl‐
manlar nə qədər “Canım, vallah biz yol adamıyıq, sizinlə heç bir
rücuumuz [işimiz] yox; gəliniz, yolunuza doğru davam ediniz” deyə
səslənirsə də, yəhudilər iləriləməzlər. Axirən [axırda] müsəlmanlar
“Allah sizin bəlanızı versin; qaimməqam əfəndi bu hadisəni eşitmiş
olsa, bizi haydud [quldur] zənn edib də başımıza nə bəlalar gətir‐
məz” deyə atlarını yoldan çıxarıb başqa istiqamətə doğru yollanırlar
və yəhudilər dəxi toplaşıb yollarını təqibə başlayırlar. 

İştə, Quba qəzasında əmnü‐asayiş [ǝmin‐amanlıq vǝ asayiş] bu
qərar ilədir.  

* * *

“Azərbaycan”ın keçmiş nömrələrinin birində xəbər verdiyim
kimi, az zaman içində bir qan ocağı olan Quba qəzasında bu qədər
xeyirbəxş əmnü‐asayiş vücuda [meydana] çıxaran yeni qaim‐
məqamımız Əmir xan Xanxoyski əfəndinin qırılmaq bilməyən polad
hümmətləridir. Xan əfəndi yalnız asayiş bərpa etmək üçün işləmə ‐
yib, Qubanın rifahi‐hal və sǝadəti, nəşri‐maarif [maarifin yayılması]
və məkatib güşadı [mǝktǝblǝr açılması] üçün var qüvvələrini sərf
etməyi müzayiqə etməyirlər [ǝsirgǝmǝyirlǝr]. Lakin təəssüflər olsun
ki, Xan əfəndinin başqa vəzifə başına təyin edilməsi xəbəri gündən‐
günə kəsbi‐qüvvət etmədədir [güclǝnmǝkdǝdir]. Şu xəbəri eşidib də
Qubanın əhvalına ağlamadan kəndimi alammayıram. Zira Quba kimi
bir çox fəlakətlər görüb, böhranlı günlər keçirmiş tərəf [mǝmlǝkǝt]
üçün Xan əfəndi kimi çalışqan bir hakim Allah vergisi olmuşdu. Xan
əfəndini götürmək yenə təzədən Qubanı qəzanın qarşısına atmaq
deməkdir. Xan əfəndinin gəlməsilə Qubanın bəxtli qitələr [bölgǝlǝr]
sırasına keçəcəyi bəklənir idisə, getməsiylə də şu ümidlər bərhəva
[puç] olacağı təhdidi doğur.

H.R. 

LƏNKƏRANDAN

Xüsusi müxbirimizdən

Əsədullah Əliyevin qətl edilməsi Lənkəran müsəlmanlarının
qəminə və narazılığına bais olmuşdur. Mərhum əsgəri inqilab
komitəsi üzvü olmağına ətraf kəndləri gəzib müsəlmanlarla Rusları
barışdırmaq və ittihada dəvət etmək üçün əldən gəldiyi qədər
işləmişdir. Onun qətli indiyə qədər müəmmalı bir surətdə qalmışdır.
Məhəlli hökumət bu işi açmaq və qanlıları tutmaq üçün bir tədbir
ittixazına girişmişdir. Onun qətlindən məhəlli komanda soldatların‐
dan biri məznun tutulur. Çünki Əliyev beşaçılan gülləsi ilə komissar
yaxınlığında vaqe olan iclasda qətl edilmişdir. Burada danışıldığına
görə bu yaxınlarda İngilis əsgəri dəstəsinin Lənkərana gələcəyi
gözlənilir. Bundan əlavə İngilis əsgərlərinin Avetisov dəstəsi ilə bir
yerdə işləyəcəkləri dəxi rəvayət olunmaqdadır. Bu xəbərin nə qədər
doğru olub‐olmadığını bilmərik. Biz ancaq burasını yəqin etmişik.
Avetisov soldatları Lənkərandan getməyincə müsəlmanlar öz ev‐
lərində rahat nəfəs çəkə bilməyəcəklərdir. Buna binaən vücuda
gətirilən qanunsuzluq və dəhşətlərdən xilas olmaq üçün Avetisov
dəstəsi bizim şəhərimizi məmləkət mənafeyi xatiri üçün tərk etmə‐
lidir.

Berlin Darülfünununun hǝkimi 
L. Melkumyans

Əmrazi‐tǝnasüliyyǝ [cinsi xǝstǝliklǝr] vǝ dǝri naxoşlarını qǝbul
edir. Qan damarları‐na “606” vǝ “916” dǝvalarını istemal [tǝtbiq]
edir. Hǝr gün saat 2‐4‐ǝ kimi. 

Ünvan Birjevoy caddǝdǝ Malakan bağçası qarşısında hǝkim
Temirxanyanın müalicǝxanasında. Telefon nömrǝlǝri 29‐85 vǝ 32‐77. 

255  

Doktor Krinski 
Sifilis, ǝmrazi‐tǝnasüliyyǝ [zöhrǝvi xǝstǝliklǝr] vǝ cild mǝrǝzinǝ

mübtǝla olanları qǝbul etmǝyǝ başlamışdır. Sǝhǝr saat 9‐dan 12‐yǝ
kimi; axşam saat 4‐dǝn 7‐yǝ kimi. Ünvan: Tarqovı caddǝdǝ Tağıyev
qardaşlarının 10 nömrǝli evindǝ. Telefon 15‐59. 

Diş müalicəxanası
S.M. İtkinin süni diş laboratoriyası 

Dişlərin ağrısız çəkilməsi. Tǝzə üsulla farfor və qızıl dişlər qon‐
darılması. Dişlərini qayıtdırmaq və diş qoydurmaq xahişində olanlar
səhər saat 9‐dan birə və 4‐dən 6‐ya qədər qəbul olunurlar. 

Ünvan: Bolşoy Marskoy küçədə 37 nömrǝli ev, telefon 06‐25.

Arvad diş həkimləri Z. A. Şexter və xanım 
Dişlər ağrısız çıxarılır. Qızıl qapaq, qarma və hər növ qayırma

dişlər. Dişin yaxşı qayrılması təmin olunur. Kənardan gələnlər üçün iş
tezliklə görülür. Qiymətlər münasibdir. Qəbul olunur 9‐dan 2‐yə və
axşam 4‐dən 7‐yə kimi. Vorontsovski küçə, 14 nömrǝli evdə, parad‐
nı qapıdan.

Arvad diş həkimi Moiseyeva‐Levin
Olqinski caddədə ev nömrə 5, 3‐üncü mərtəbə, sağda. Telefon

nömrə 06‐23.
Dişlərə müalicə edir, çıxarır. Kauçuk və qızıl üzərində sabiq Berlin

şəhər müalicəxanasının müdiri nəzarəti altında süni dişlər qayırılır. 
Qəbul edir: səhər saat 9‐dan 1‐ə kimi; axşam saat 5‐dən 8‐ə kimi.

Doktor F. S. Şteyn
Naxoşları qǝbul edir sǝhǝr saat 9‐dan 12‐yǝdǝk, axşam saat

5‐dǝn 7‐yǝdǝk. 
Mariinski vǝ Tarqovı caddǝlǝrin küncündǝ Əşrǝfovun evi, “Jorj”

ǝksxanası. Telefon nömrǝ 54‐44. 

Diş tǝbibǝsi Altmanın diş müalicǝxanası
Naxoşları qǝbul edir saat 8‐dǝn 1‐ǝ kimi, 4‐dǝn 7‐yǝ kimi, qadın‐

ları 1‐dǝn 3‐ǝ kimi. Dişlǝrǝ müalicǝ edir, doldurur, ağrısız çıxarır vǝ
qızıl vǝ kauçuk üzǝrindǝ süni dişlǝr qayırır. Hǝrbilǝrǝ, mǝktǝblilǝrǝ
vǝ çocuqlara külli faiz edilir. 

Ünvan: Şamaxinski caddǝdǝ ev nömrǝ 20. Aptek qarşısında.
Telefon 18‐73. 

245

Müdirlər: 
Ceyhun bəy Hacıbəyli
Şəfi bəy Rüstəmbəyli 


